
132 సింహాసన ద్వాత్రింశిక



ధ్వనిశంకావహఝంకృతిప్రవిలసత్సంగీతభృంగాంగనా

ఘనసంతోషవిశేషకల్పలతికాకందంబు మాకందమున్. 145



వ. తత్ప్రదేశంబున శంబరభేదివేదికాకృత్యంబులు నివర్తించునంతకుం గతవాహనారోహుండై

యంకురితకోరకితఫలితఫలినంబుణ నవలోకించుచున్నయెడ విదూషకుం డొక్కచోఁ జోద్యభేద్యంబుగాఁ బద్యంబు చెప్పి మామిడి సిరి వడయ వ్రాసితిఁ బత్రిక యందుకొన ననక యవధరింపు మిది తగు ననుచు నాశ్రయించినవారికి మామిడి కాముని గెలుపుంగలిమికి దుంప యగునను నర్థంబుగలుగ నొకయాకున వ్రాసి చేతి కిచ్చె నది యెట్లనిన. 146



క. మాకంద మలర వ్రాసితి

మాకంద మనాక చూడు మాకందమిటన్

మాకంద మనుచుఁ జేరిన

మాకందము మదన జయరమాకంద మగున్. 147



వ. ఇట్లున్న నది చదివి చిరునవ్వుతో నవ్విభుండు జాణ వవుదు వని పరిణమించిన నతండు చందనాశ్రితవృక్షసౌరభంబుగతి మాకు నిది నీ ప్రభావంబున నయ్యె నని కొనియాడి మఱియును. 148



క. నీ కెన యగు నాశ్రితర

క్షాకుశలత్వమునఁ దన్నుఁ గలసినపుణ్య

శ్లోకపికమధుకరముల న

శోకంబులఁ జేయు నిది యశోకంబు చుమీ. 149



క. వికలంబుగ నీవాసన

సకలంబును బువ్వులందు సంపూర్ణముగా

వకుళంబులందు రోలం

బకులం బిది దీనిఁ జూడు పార్థివముఖ్యా. 150

		 ఈ పేజీలో చివరి మార్పు 28 జూన్ 2020న 06:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

